
Bæjarráð Kópavogs  

         Kópavogi 19.ágúst 2026 

   Efni: Ósk um aðkomu bæjarins að nágrannavörslu 

Góðan dag, 

Við erum nokkrir nágrannar við Víðigrund í Kópavogi sem höfum rætt sameiginlegan vilja 
til að koma á fót virkri nágrannavörslu. Það er margt sem hefur ýtt undir þessar 
hugmyndir okkar og ekki síst aukin innbrotatíðni í nágrenninu og á Kársnesi. 

Við viljum gjarnan boða til fundar með fleirum í hverfinu til að heyra skoðanir og hvort 
fleiri nágrannar vilji taka þátt. Áður en það gerist þurfum við að vita hvað Kópavogsbær 
er tilbúinn að gera til að koma til móts við okkur íbúa sem viljum taka þessa ábyrgð. Ein 
spurning er þar hvað brýnust: 

1. Er bærinn tilbúinn að koma til móts við kostnað við smíði og uppsetningu skilta, 
 þar sem fram kemur að um virka nágrannavörslu er að ræða. 

Í því samhengi má benda á að Reykjarvíkurborg hefur komið móts við íbúa borgarinnar 
með skiltum, verknaður sem hefur styrkt nágrannavörslu og ekki síst stuðlað að eflingu 
samkenndar þeirra íbúa sem búa í sama hverfi.  

Þess má geta að auki að Fossvogsdalur er rétt við hverfi Víðigrundar og þar hefur því 
miður sést til endurtekinna mannaferða sem talið er að tengist eiturlyfjasölu. Þetta er 
mikið áhyggjuefni, ekki síst á meðal barnafólks í hverfinu. Með uppsetningu fyrrgreindra 
áberandi skilta, þar sem fram kæmi að um virka nágrannavörslu væri að ræða, væri 
hugsanlega hægt að hafa einhver áhrif til góðs og að Fossvogsdalur yrði öruggari fyrir 
börnin okkar. Hvað þetta snertir þá kviknar önnur spurning til bæjarins um það hvort 
skynsamlegt væri að setja upp eftirlitsmyndavélar inn í hverfið. Augljóslega er þetta 
stærra mál og viðkvæmara út frá persónuverndarlögum en það kostar hins vegar ekkert 
að spyrja:  

2. Er bærinn tilbúinn að taka samtal við íbúa hverfisins um uppsetningu slíkra 
 eftirlitsmyndavéla 

virðingafyllst, 

 f.h. áhyggjufullra íbúa  við Víðigrund 3, 5, 11 og 13, 

 Ingunn Hildur Hauksdóttir píanóleikari og Þröstur Þorbjörnsson gítarleikari 

